Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын байнгын хорооны 2009 оны 7 дугаар сарын 9-ний өдөр (Пүрэв гараг)-ийн хуралдаан 9 цаг 55 минутад эхлэв.


Байнгын хорооны дарга, УИХ-ын гишүүн З.Энхболд ирц, хэлэлэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 12 гишүүн ирж, 66.6 хувийн ирцтэй байв. Үүнд: 


Чөлөөтэй: Р.Амаржаргал, С.Оюун, Ш.Сайхансамбуу, Д.Хаянхярваа, Ц.Шинэбаяр, М.Энхболд.


Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах тухай Монгол Улсын Ерөнхийлөгчийн санал (зөвшилцөх)


Хэлэлцэж буй асуудалтай холбогдуулан Ерөнхийлөгчийн Тамгын газрын дарга Д.Дорлигжав, Гадаад харилцааны сайд Сү.Батболд, тус яамны Төрийн захиргаа, удирдлагын газрын дарга Б.Баярсайхан, нэр дэвшигч Д.Идэвхтэн, Ц.Сүхбаатар, Х.Аюурзана, Ц.Ганхуяг, С.Цоггэрэл, Ш.Алтангэрэл, Т.Залаа-Уул, Б.Даваадорж, Л.Оргил, Б.Энхмандах, К.Сайраан, УИХ-ын Аюулгүй байдал, гадаад бодлогын байнгын хорооны зөвлөх Ч.Чулуунбаатар, Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.


Монгол Улсын Ерөнхийлөгчийн саналыг Ерөнхийлөгчийн Тамгын газрын дарга Д.Дорлигжав танилцуулав.


Танилцуулгатай холбогдуулан УИХ-ын гишүүн Ч.Хүрэлбаатарын асуусан асуултад Гадаад харилцааны сайд Сү.Батболд, нэр дэвшигч Б.Даваадорж нар хариулж, тайлбар хийв.


УИХ-ын гишүүн З.Энхболд, Я.Батсуурь нар санал хэлэв.

З.Энхболд: -1.Долоонжингийн Идэвхтэнг Монгол Улсаас ОХУ-д суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.


2. Цэдэнжавын Сүхбаатарыг Монгол Улсаас БНХАУ-д суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.


3.Хараавчийн Аюурзаныг Монгол Улсаас Бүгд Найрамдах Казахстан Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

 
4.Цэрэндоржийн Ганхуягийг Монгол Улсаас Бүгд Найрамдах Болгар Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

 
5.Сүрэнгийн Цоггэрэлийг Монгол Улсаас Бүгд Найрамдах Чех Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

 
6.Шүхэрийн Алтангэрэлийг Монгол Улсаас Бүгд Найрамдах Франц Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

 
7.Түндэвдоржийн Залаа-Уулыг Монгол Улсаас Канад Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

  
8.Балдоржийн Даваадоржийг Монгол Улсаас ХБНГУ-д суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

 
9.Лувсанцэрэнгийн Оргилыг Монгол Улсаас Швейцарийн Холбооны Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.


10.Балдангийн Энхмандахыг Монгол Улсаас Шведийн Вант Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

 
11.Кадирын Сайрааныг Монгол Улсаас Кувейт Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

Монгол Улсаас гадаад улсад суух бүрэн эрхт төлөөлөгчдийн газрын тэргүүнийг эгүүлэн татах саналын томъёолол:


З.Энхболд: -Монгол Улсаас ОХУ-д суугаа Онц бөгөөд Бүрэн эрхт Элчин сайд Лувсандандарын Хангай, БНХАУ-д суугаа Онц бөгөөд Бүрэн эрхт Элчин сайд Галсангийн Батсүх, Бүгд Найрамдах Казахстан Улсад суугаа Онц бөгөөд Бүрэн эрхт Элчин сайд Равдангийн Хатанбаатар, Бүгд Найрамдах Болгар Улсад суугаа Онц бөгөөд Бүрэн эрхт Элчин сайд Бадамдоржийн Батхишиг, Бүгд Найрамдах Чех Улсад суугаа Онц бөгөөд Бүрэн эрхт Элчин сайд Очирын Энхтөр, Бүгд Найрамдах Франц Улсад суугаа Онц бөгөөд Бүрэн эрхт Элчин сайд Раднаабазарын Алтангэрэл, Канад Улсад суугаа Онц бөгөөд Бүрэн эрхт Элчин сайд Дүгэржавын Готов, ХБНГУ-д суугаа Онц бөгөөд Бүрэн эрхт Элчин сайд Түвдэндоржийн Галбаатар, Швейцарийн Холбооны Улсад суугаа Онц бөгөөд Бүрэн эрхт Элчин сайд Данзанноровын Болдбаатар нарыг тус тус эгүүлэн татах саналыг дэмжиж байгаа гишүүд гараа өргөнө үү.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

 
Байнгын хорооноос гарах санал, дүгнэлтийг УИХ-ын гишүүн Я.Батсуурь УИХ-ын чуулганы нэгдсэн хуралдаанд танилцуулахаар тогтов.


Хуралдаан 10 цаг 15 минутад өндөрлөв.


Тэмдэглэлтэй танилцсан:


АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА






          З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







        Д.ЭНЭБИШ 

УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ

БАЙДАЛ, ГАДААД БОДЛОГЫН БАЙНГЫН ХОРООНЫ

7 ДУГААР САРЫН 9-НИЙ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

 
Хуралдаан 9 цаг 55 минутад эхлэв.


З.Энхболд: -Гишүүдэд өглөөний мэнд хүргэе. Аюулгүй байдал, гадаад бодлогын байнгын хорооны хуралдааны 2009 оны 7 дугаар сарын 9-ний өдрийн хуралдааныг эхлүүлье. Ирц танилцуулъя. Амаржаргал гадаадад чөлөөтэй, ирсэн гишүүд Сүхбаатарын Батболд, Я.Батсуурь, Болд, Гончигдорж, Жекей, Мөнх-Очир, Наранхүү, Чулуунбат, Н.Энхболд. Оюун чөлөөтэй, Ганбямба шалтгаангүй байна. Сайхансамбуу Герман явсан байна. Хаянхярваа гишүүн Дархан-Уул чөлөө авсан байна. Хүрэлбаатар, М.Энхболд нар шалтгаангүй байна. Ингээд ирц 10 хүрсэн учраас хуралдаанаа эхэлье.


Өнөөдрийн хуралдаанаар хэлэлцэх асуудал. Монгол Улсаас гадаад улсад суух Бүрэн эрхт төлөөлөгчийн газрын тэргүүнийг томилох, эгүүлэн татах тухай Монгол Улсын Ерөнхийлөгчийн саналыг зөвшилцөнө. Хэлэлцэх асуудал дээр саналтай гишүүд байна уу. Хэлэлцэх асуудлаа батлах уу. За гараа өргөчихье. 100.0 хувь байна. Нэр дэвшигчдийг оруулъя. Ажлын хэсгийг танилцуулъя. Дорлигжав Ерөнхийлөгчийн Тамгын газрын дарга, Батболд Гадаад харилцааны сайд, Баярсайхан Гадаад харилцааны яамны Төрийн захиргаа, удирдлагын газрын дарга.

 Монгол Улсаас гадаад улсад суух Бүрэн эрхт төлөөлөгчийн газрын тэргүүнийг томилох, эгүүлэн татах тухай Монгол Улсын Ерөнхийлөгчийн саналыг Ерөнхийлөгчийн тамгын газрын дарга Дорлигжав танилцуулна.


Д.Дорлигжав: -Улсын Их Хурлын гишүүдийн өглөөний амгаланг айлтгая. 


Монгол Улсын Засгийн газрын саналыг харгалзаж Монгол Улсын Ерөнхийлөгч Үндсэн хуулийн 33 дугаар зүйлийн 1 дүгээр зүйлийн 5, Ерөнхийлөгчийн тухай хуулийн 11 дүгээр зүйлийн 3 дахь хэсгийг үндэслэн зарим Элчин сайдуудыг эгүүлэн татах, эдгээр орнуудад шинээр Элчин сайд томилох тухай саналаа Гадаад харилцааны яам, Засгийн газартай зөвшилцөн, одоо энэ хуулийн дагуу Улсын Их Хурал зөвшилцөхөөр өргөн мэдүүлж байгааг танилцуулъя.


Энд Лувсандандарын Хангайг Монгол Улсаас ОХУ-д суух Онц бөгөөд Бүрэн эрхт Элчин сайдын үүрэгт ажлаас чөлөөлж, эгүүлэн татаж, Долоонжингийн Идэвхтэнг Монгол Улсаас ОХУ-д суух Онц бөгөөд Бүрэн эрхт Элчин сайдаар томилуулах, Галсангийн Батсүхийг Монгол Улсаас БНХАУ-д суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татаж, Цэдэнжавын Сүхбаатарыг БНХАУ-д Монгол Улсаас суух Онц бөгөөд Бүрэн эрхт Элчин сайдаар томилох, Равдангийн Хатанбаатарыг Монгол Улсаас Бүгд Найрамдах Казахстан Улсад суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татах, Хараавчийн Аюурзаныг Монгол Улсаас Бүгд Найрамдах Казахстан Улсад суух Онц бөгөөд Бүрэн эрхт Элчин сайдаар томилуулах, Бадамдоржийн Батхишигийг Монгол Улсаас Бүгд Найрамдах Болгар Улсад суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татаж, Цэрэндоржийн Ганхуягийг Монгол Улсаас Бүгд Найрамдах Болгар Улсад суух Онц бөгөөд Бүрэн эрхт Элчин сайдаар томилуулах, Очирын Энхтөрийг Монгол Улсаас Бүгд Найрамдах Чех Улсад суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татах, Сүрэнгийн Цоггэрэлийг Монгол Улсаас Бүгд Найрамдах Чех Улсад суух Онц бөгөөд Бүрэн эрхт Элчин сайдаар томилох, Раднаабазарын Алтангэрэлийг Монгол Улсаас Бүгд Найрамдах Франц Улсад суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татах, Шүхэрийн Алтангэрэлийг Монгол Улсаас Бүгд Найрамдах Франц Улсад суух Онц бөгөөд Бүрэн эрхт Элчин сайдаар томилох, Дүгэржавын Готовыг Монгол Улсаас Канад Улсад суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татах, Түндэвдоржийн Залаа-Уулыг Монгол Улсаас Канад Улсад суух Онц бөгөөд Бүрэн эрхт Элчин сайдаар томилуулах, Түвдэндоржийн Галбаатарыг Монгол Улсаас ХБНГУ-д суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татах, Балдоржийн Даваадоржийг Монгол Улсаас ХБНГУ-д суух Онц бөгөөд Бүрэн эрхт Элчин сайдаар томилох, Данзанноровын Болдбаатарыг Монгол Улсаас Швейцарийн Холбооны Улсад суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татах, Лувсанцэрэнгийн Оргилыг Монгол Улсаас Швейцарийн Холбооны Улсад суух Онц бөгөөд Бүрэн эрхт Элчин сайдаар томилох, Балдангийн Энхмандахыг Монгол Улсаас Шведийн Вант Улсад суух Элчин сайдаар томилох, Кадирын Сайрааныг Монгол Улсаас Кувейт Улсад суух Элчин сайдаар томилох асуудлыг Улсын Их Хуралд зөвшилцөхөөр оруулж байна. 


Байнгын хорооны хуралдаанаар эдгээр нэр дэвшигчдийг хэлэлцэн шийдвэрлэж өгөхийг хүсч байна. Баярлалаа.


З.Энхболд: -Танилцуулгатай холбогдуулж асуулттай гишүүд байна уу. Хүрэлбаатар гишүүн. Хүрэлбаатар гишүүн асуултаа асууя.


Ч.Хүрэлбаатар: -Өчигдөр Их Хурлын гишүүний хаягаар, имейлээр энд нэр нь гараад байгаа Даваадорж гэдэг хүний талаар нэлээд мэдээлэл ирсэн байна лээ л дээ. Албан үүргээ Германд ажиллаж байхдаа ажлын бус цагаар албаны машин унаж яваад хулгайд алдсан. За мөн тамхины наймаа хийдэг, гол нь тэр Германы тэр хамтран ажиллаж байгаа байгууллагуудын дунд нэр хүнд муутай гэсэн ийм асуудлууд нэлээд бичигдсэн байна лээ л дээ. Тэгэхээр хэрвээ тэр хүн энд байгаа бол энэ дээр тайлбар авмаар байна. Нэгэнт гадаадад хүн томилж байгаа юм бол тэр нэр хүндтэй хүн байдаг, Монгол Улсынхаа нэр төрийг бас гаргаж чаддаг, ийм хүн байх ёстойгоос биш янз бүрийн хэл аманд орооцолдчихсон ийм хүн байх нь онцгүй болов уу л гэж бодож байна л даа. Тийм учраас Даваадорж гэдэг хүн байвал би тайлбарыг нь сонсмоор байна.


З.Энхболд: -Хүрэлбаатар гишүүний асуултад Батболд сайд эхэлж хариулаад, тэгээд Даваадорж дараа нь хариулъя.


Сү.Батболд: -Гадаад харилцааны яам асуудлыг Засгийн газар, Ерөнхийлөгчид танилцуулах, өргөн барихдаа оруулж байгаа дипломатуудынхаа асуудлыг бас судалж оруулж байгаа. Даваадорж нь бол мэргэжлийн дипломат. Гадаад эдийн азсгийн харилцааны талаар, Гадаадтай эдийн засагтай харилцах улсын хороо, за мөн Бонн дахь Элчин сайдын яам, Гадаад харилцааны яаманд болон Гадаад харилцааны бүхий л чиглэлийн байгууллагад ажиллаж ирсэн мэргэжлийн дипломат байгаа. 


Ер нь Элчин сайд нарыг томилохтой холбогдуулж энэ удаа ч биш ер нь үе үед байнга л, ялангуяа энэ нэр дэвшигдсэнээс хойш бол янз бүрийн яриа хөөрөөнүүд гардаг. Тэгэхээр бид эднийг яриа хөөрөөнүүдийг бол үгүйсгэх ёсгүй, бас нягталж шалгах ёстой. Энэ байдлыг бид үзсэн байгаа. Нөхөр Даваадоржтой холбоотой, авто машинтай холбоотой асуудал нь бол энэ асуудал Элчин сайдын яамны машин алга болж, энэ машины төлбөр тооцоо, даатгагдсан даатгалынхаа дагуу төлбөр нь шийдэгдсэн. Даатгалаараа шийдэгдсэн асуудал байгаа. Уг хүнтэй холбоогүй асуудал байна аа гэж нэгдүгээрх нь.


Хоёрдугаархи нь тэр тамхитай холбоотой асуудлаар бол ер нь Гадаад харилцааны яам Элчин сайд нартай ч гэсэн энэ асуудлын хүрээнд цаашдаа бас анхаарах ёстой олон зүйл ярих байх л даа. Гэхдээ бид ерөөсөө энэ тамхитай нэр холбогдсон Элчин сайд битгий хэл дипломат ажилтныг ч томилохгүй байгаа. Цаад талаасаа одоо ямар нэгэн байдлаар баримт юм уу мэдээлэл гарч ирсэн, дипломат ажилтнуудыг гадаад харилцааны салбарт эргүүлэн авч ажиллуулахгүй байгаа. Өөр одоо Австрид ажиллаж байсан Даваадорж гэж хүнтэй холбоотой тамхины асуудал гарч ирж, Даваадоржийг бид гадаад харилцааны салбарт ажиллуулахгүй байгаа ийм асуудал бас байж байгаа. 


Тэгэхээр бид бас энэ асуудлыг, хувь хүнд Балдоржийн Даваадоржтой холбоотойгоор асуудал бол тамхитай холбогдож, манай яаманд ямар нэгэн албан болон албан бус байдлаар ирээгүй байгаа. Тийм учраас энэ бол одоо үндэслэл муутай мэдээлэл юмаа гэж үзэж байгаа юмаа. Тийм учраас нөхөр Даваадоржийн мэргэжлийн ур чадварын хувьд ч тэр, удирдах дипломатад ажилласан байдал, хэлний хувьд энэ ажилд тэнцэх боломжтой хүн гэж үзээд дэвшүүлсэн болно.


З.Энхболд: -Хүрэлбаатар гишүүн хангалттай юу. Даваадоржийг сонсох уу. Болчихсон уу. Өөрөөс нь үү. За Даваадорж товчхон яриадах.


Б.Даваадорж: -Би ч гэсэн өчигдөр тэр материалыг хүлээж авсан. ХБНГУ-д суугаа монгол иргэдээс гэсэн материал байна лээ. Тэр машины хувьд бол Батболд сайд хэллээ. Бид нар хулгайд бол тэр машиныг алдсан. Хулгайд алдахдаа бол би өөрөө барьж яваад, паркалчихаад гараад ирэхэд байхгүй. Тэгэхдээ бол тэр машин буцаад олдсон. Бид нар даатгалаас мөнгөө аваад тэр алдсан машинаа еще сайжруулсан учраас буцаад тэр машин олдсоны дараа бол манайхыг буцааж авах уу гэсэн. Тэгээд бид нар машинаа аваагүй. Даатгалаас бид нар шинэ машин авчихсан байсан учраас. Би тэр тамхины хувьд бол Батболд сайд сая хэлчих шиг боллоо. Германд ийм асуудал бол байхгүй. Даваадорж гэдэг нэртэй хүн бол ийм холбогдож сонин, сэтгүүл дээгүүр гарч байсан. Зүгээр хүмүүс тэрүүгээр нь нэг их андуурч ярьдаг юм байна лээ.


Германы төр засгийн байгууллагатай ажиллахад одоо хүндрэл гарна гэсэн нэг ийм өгүүлбэр бол байна лээ. Зүгээр сүүлийн үед Монгол, Германы улс төр, эдийн засгийн харилцаа бол эрчимтэй, өндөр хөгжиж байгаа. Энд би сүүлийн 3 жил  би Германы Элчин сайдын яаманд зөвлөхөөр ажиллаж байгаа. Энд ямар нэгэн төр болон олон нийтийн байгууллага, Германы пүүс, компаниудтай ажиллаж байгаа энэ ажиллагаанд ямар нэгэн хүндрэл өнөөдрийг хүртэл гараагүй ээ.


З.Энхболд: -Танилцуулгатай холбогдуулан үг хэлэх гишүүд байна уу. Үг хэлэх гишүүд байхгүй байна. Чуулган дээр гишүүд үгээ хэлэх байх. Ер нь байнгын хороогоо төлөөлөөд нэг товчхон үг хэлэхэд бодлого өөрчлөгдөж байгаа. Элчин сайд нарын кандидатууд аа. Хоёр улсын хоорондын харилцааг эдийн засагжуулах, та нарын ажлыг 3 жил, 4 жилийн дараа дүгнэхдээ өөрийн чинь сууж байгаа улс, Монгол Улсын хооронд хөрөнгө оруулалт, худалдаа, эдийн засаг, энэ тал дээр ямар ахиц гарсан бэ гэдгийг өнөөдөртэй харьцуулж үзээд дүн тавих нээ. Хууль өөрчлөгдөөд, дипломатууд бараг бүгдээрээ шахуу карьерны дипломатууд явж байгаа. Томоохон улсуудыг эс тооцвол. Тэгээд дараачийн улсдаа Элчин сайдаар явах эсэх чинь түрүүчийн хийсэн ажлаас шууд хамаардаг ийм үнэлгээгээр ил тод, тэгээд эдийн засаг, эдийн засаг, бас дахин эдийн засаг гэдэг ийм л юм явах нээ. Хуучны үеийн зөвхөн улс төрийн харьцаа, тэр бол хоёрдугаар пламд тавигдаж байгаа шүү гэдэг нэг ийм Батсуурь гишүүн чуулган дээр хэлчих үү. За ийм товчхон үг хэлье. Тэгээд чуулган дээр гишүүд үгээ хэлэх байх аа. Батсуурь гишүүн саналаа хэлье.


Я.Батсуурь: -Сүүлийн үед манайхан бас энэ гадаад бодлогыг эдийн засагжуулна гэж 90 оноос хойш л ярьсан шүү дээ бид нар. Үнэхээр бол хангалттай эдийн засагжуулсан. Бүх асуудлыг ерөөсөө зоосны нүхээр харж, эдийн засгийн ашгийн үүднээс нь шийддэг болсон. Харин одоо Аюулгүй байдал дээр гадаад бодлогын үндэсний аюулгүй байдал асуудалд хандах нь илүү шаардлагатай болж байгаа юм өнөөдөр. Яагаад вэ гэвэл Монгол Улсын баялаг өнөөдөр дэлхийд асар үнэд орж байгаа. Үүнтэй холбоотойгоор хөрш орнуудын болоод гадаад орнуудын ашиг сонирхол Монголд маш хүчтэй болсон. Тэгэхээр энэнтэй холбогдуулаад үндэсний аюулгүй байдлын ашид эдийн засгаа тэргүүнд нь тавих ёстой гэж би хувьдаа та бүхэнд зөвлөх байна. Эдийн засгийн талаар олон жил явсан бид нар. Бүх асуудлыг зоосны нүхээр харж хийсэн. Энэнээс бол алдаж байгаа алдаа их гарч байгаа. Тэгэхээр аюулгүй байдал чухал шүү гэдгийг би онцолж хэлмээр байна.


З.Энхболд: -За танилцуулгатай холбогдуулж гишүүд үг хэлж дууслаа. Одоо санал хураалт хүн нэг бүрээр явна. Томилох дээр хүн нэг бүрээр явна. Томилж дууссаны, томилсон санал хураалт дууссаны дараа эгүүлэн татах асуудлыг хамтатгаад хоёрдугаар тогтоол ингэж журмаар явна. Тийм хүн нэг бүрээр. Эгүүлэн татахаа бол бөөндөж болох нь.


За нэгдүгээрт Долоонжингийн Идэвхтэнг Монгол Улсаас ОХУ-д суух Онц бөгөөд Бүрэн эрхт Элчин сайдаар томилох саналыг дэмжье гэсэн томъёоллыг дэмжиж  байгаа гишүүд гараа өргөнө үү. 11-11. Микрофонд хэлээд протоколд оруулаарай.


2. Цэдэнжавын Сүхбаатарыг Монгол Улсаас БНХАУ-д суух Онц бөгөөд Бүрэн эрхт Элчин сайдаар томилох саналыг дэмжье гэсэн санал хураалт явагдаж байна. Гараа өргөе гишүүд. 12-12.


3.Хараавчийн Аюурзаныг Монгол Улсаас Бүгд Найрамдах Казахстан Улсад суух Онц бөгөөд Бүрэн эрхт Элчин сайдаар томилох саналыг дэмжье. Санал хураалт явагдаж байна. 12-12.


4.Цэрэндоржийн Ганхуягийг Монгол Улсаас Бүгд Найрамдах Болгар Улсад суух Онц бөгөөд Бүрэн эрхт Элчин сайдаар томилох саналыг дэмжье. Саналаа өгье. 12-12.


5.Сүрэнгийн Цоггэрэлийг Монгол Улсаас Бүгд Найрамдах Чех Улсад суух Онц бөгөөд Бүрэн эрхт Элчин сайдаар томилох саналыг дэмжье. 12-12.


6.Шүхэрийн Алтангэрэлийг Монгол Улсаас Бүгд Найрамдах Франц Улсад суух Онц бөгөөд Бүрэн эрхт Элчин сайдаар томилох саналыг дэмжье. 12-12.


7.Түндэвдоржийн Залаа-Уулыг Монгол Улсаас Канад Улсад суух Онц бөгөөд Бүрэн эрхт Элчин сайдаар томилох саналыг дэмжье. 12-12.


8.Балдоржийн Даваадоржийг Монгол Улсаас ХБНГУ-д суух Онц бөгөөд Бүрэн эрхт Элчин сайдаар томилох саналыг дэмжье. 12-12.


9.Лувсанцэрэнгийн Оргилыг Монгол Улсаас Швейцарийн Холбооны Улсад суух Онц бөгөөд Бүрэн эрхт Элчин сайдаар томилох саналыг дэмжье. 12-12.


10.Балдангийн Энхмандахыг Монгол Улсаас Шведийн Вант Улсад суух Онц бөгөөд Бүрэн эрхт Элчин сайдаар томилох саналыг дэмжье. 12-12.


11.Кадирын Сайрааныг Монгол Улсаас Кувейт Улсад суух Онц бөгөөд Бүрэн эрхт Элчин сайдаар томилох саналыг дэмжье. 12-12.


За одоо Монгол Улсаас гадаад улсад суух бүрэн эрхт төлөөлөгчдийн газрын тэргүүнийг эгүүлэн татах санал хураалтыг хамтатгаж явуулна. Томъёолол уншъя.


Монгол Улсаас ОХУ-д суугаа Онц бөгөөд Бүрэн эрхт Элчин сайд Лувсандандарын Хангай, БНХАУ-д суугаа Онц бөгөөд Бүрэн эрхт элчин сайд Галсангийн Батсүх, Бүгд Найрамдах Казахстан Улсад суугаа Онц бөгөөд Бүрэн эрхт Элчин сайд Равдангийн Хатанбаатар, Бүгд Найрамдах Болгар Улсад суугаа Онц бөгөөд Бүрэн эрхт Элчин сайд Бадамдоржийн Батхишиг, Бүгд Найрамдах Чех Улсад суугаа Онц бөгөөд Бүрэн эрхт Элчин сайд Очирын Энхтөр, Бүгд Найрамдах Франц Улсад суугаа Онц бөгөөд Бүрэн эрхт Элчин сайд Раднаабазарын Алтангэрэл, Канад Улсад суугаа Онц бөгөөд Бүрэн эрхт Элчин сайд Дүгэржавын Готов, ХБНГУ-д суугаа Онц бөгөөд Бүрэн эрхт Элчин сайд Түвдэндоржийн Галбаатар, Швейцарийн Холбооны Улсад суугаа Онц бөгөөд Бүрэн эрхт Элчин сайд Данзанноровын Болдбаатар нарыг тус тус эгүүлэн татах саналыг дэмжье гэсэн томъёоллоор санал хураалгая. Гишүүд санал хураалтанд оролцоно уу. Дэмжиж байгаа гишүүд. 12-12.


Байнгын хорооны санал, дүгнэлтийг УИХ-ын нэгдсэн чуулганы хуралдаанд Батсуурь гишүүн илтгэх үү. Батсуурь гишүүн илтгэнэ.


Өнөөдрийн хуралдаан хаагдаж байна. Хуралд ирсэн гишүүдэд баярлалаа.


Хуралдаан 10 цаг 15 минутад өндөрлөв.


Соронзон хальснаас хянаж буулгасан:


Хуралдааны тэмдэглэл хөтлөгч
Д.Энэбиш 

